
Donostia, 2017ko uztailaren 20a

IDAZKARITZA NAGUSIARI

ETXERIK GABEKO PERTSONENTZAKO ZERBITZUAK HOBETZEAREN GAINEKO KONTROL MOZIOA 

Irabazi  Donostia  taldearen  bozeramaile  Amaia  Martin  Garinek,  Udalbatzaren  Organo  Araudiaren  98.  artikulua

aintzakotzat  hartu  eta  KONTROL  MOZIO  hau  dakar,  Gizarte  Ekintzako  zinegotzi  ordezkari  Aitziber  San  Romani

PERTSONENTZAKO ZERBITZUEN BATZORDEAN ekainean egindako interpelazioaren ondorioz.

JUSTIFIKAZIOA

Donostian  etxegabetasun  egoeran  dauden  pertsonei  kasu  egin  eta  babesa  ematea  edozein  udal  gobernuk

lehentasunezkotzat izan beharreko gauza bat izan behar litzateke, oso kolektibo zaurgarria da-eta pertsona horiena.

Gure taldeak legealdi honetan aurkeztutako alternatiba batzuk baztertu egin ziren udalbatzan; Housing First ekimena,

konparazio  baterako.  Gerora,  ordea,  Gipuzkoako  Foru  Aldundiarekin  elkarlanean programa pilotu bat  abian jartzea

erabaki dute, eta horrek izugarri pozten gaitu, oso egoera zaurgarrian dagoen kolektibo bati gure hirian bizitegia izateko

aukera bat eskaintzea ekarriko duelako.

Hala ere, badira beste ekin batzuk, Udalbatzak onartu arren, hobetu ez dutenak, maiatzean bildutako datuei begiratuz

gero. 2016ko otsaileko mozioko puntu batez ari gara: gehiengoa ados egonik onartu zenekoa udal gobernuari hertsatuki

eskatzea ardura zedila Donostian etxegabetasun egoeran zeudenei berehala oinarrizko higiene eta elikadura beharrak

asetzeaz, eta eman ziezaiela hala eskatzen zuten pertsonei egunean gutxienez otordu bat egiteko eta dutxa bat hartzeko

aukera Udalaren Gizarte Abegi Etxean. 

Abegi Etxean bizi ez eta zentrora jatera eta garbitzera 2016an zenbat pertsona hurbildu ziren galdetu dugunean,

datu hauek eman dizkigute: urte osoan hiru pertsona joan ziren dutxatzera; sei, bazkaltzera; bi, garbigailua jartzea;

bat, dutxatzera eta garbigailua jartzera; eta hiru, dutxatzera eta jatera. Horren erabilera txikia izateko emandako

arrazoietako bat zentrora jotzeko baimen berezi bat eskatu behar izatea da.

Era berean, emandako datuen artean badira batzuk Gizarte Larrialdietako Udal Zerbitzuak dituen bonu eta beste

erakunde batzuekin egindako hitzarmenen gainekoak ere, etxegabetasun egoeran izan eta garbitasuna edo jana

eskatzen duten pertsonei garbitasuna eta jana ematearen gainekoak.

Hala ere,  guk uste dugu hobe dela zerbitzu horiek azpiegitura bakar batean biltzea, zerbitzu horiek erabiltzen

dituzten pertsonentzako errazago izango litzateke eta. Izan ere, EAJren eta PSEren arteko gobernu programak berak

ere  jartzen  duen  bezala,  gizartetik  baztertuta  dauden  pertsonentzako  “Hestia”  eguneko  zentroaren  zerbitzua

hobetu  beharra  dago,  harentzako  toki  egoki  bat  aurkitzeko  eta  kalitatezko  zerbitzu  bat  eskaintzeko  moduko

ekipamendu bat izateko beharrari  heldura. Legealdiaren erdia joan da, eta guk uste dugu zerbitzua hobetzeko

pausu sendoak ematea eskatu behar dela, oinarrizko gauza bat delako Donostian den jenderik zaurgarrienak dituen

beharrak asetzeko. 

Eta, era berean, inportantea da kaleko lanean ere aurrera egitea. Izan ere, orain bertan, bi langile ditu eguneko

zerbitzuak honetarako, astean hamabi ordu lan eginez kalean; baina, zerbitzu batzuetara zenbat jendek jotzen duen

ikusita, guk uste dugu pixka bat begiratu egin behar litzatekeela ordu eta langile gehiago jartzea, etxegabetasun

egoeran dauden pertsonek dituzten oinarrizko beharrak asetzeko zer baliabide eta eskubide dituzten jakin dezaten.

Horiek horrela direla, hauxe da gure

KONTROL MOZIOA

1. Udalbatzak  hertsatuki  eskatzen  dio  Udal  Gobernuari  ahalik  eta  azkarren  moldatzeko  gizarte  bazterkerian

dauden pertsonentzako "Hestia” eguneko zentroak bere zerbitzu guztia osorik emateko moduko azpiegitura

egoki bat, bere burua garbitzeko modua eta jana izan dezan hala eskatzen duen pertsonek.  

2. Udalbatzak hertsatuki eskatzen dio Udal Gobernuari  aldatzeko gizarte bazterkerian dauden pertsonentzako

“Hestia” eguneko zentroaren zerbitzua emateko kontratua, ordu eta langile gehiago izateko kaleko lana egiten,

etxegabetasun egoeran dauden pertsonei informazio gehiago emateko oinarrizko beharrak asetzeko dituzten

baliabide eta eskubideen gainean.

Izpta.: Amaia Martin Garin,

Irabazi Donostia taldearen bozeramailea


